
Polisi Addasiadau Rhesymol
Cyflwyniad
Byddwn yn gwneud ‘addasiadau rhesymol’ o dan Ddeddf Cydraddoldeb 2010 ar gyfer pobl anabl. 
Beth yw ‘addasiad rhesymol’?
‘Addasiad rhesymol’ yw pan fo sefydliad yn newid y ffordd y mae’n gwneud pethau fel arfer er mwyn rhoi’r un mynediad i berson anabl â pherson nad yw’n anabl. 
Gwneir addasiadau fesul achos. Enghraifft o addasiad rhesymol yw darparu gwybodaeth mewn print bras i rywun sydd ag amhariad ar eu golwg.
Sut mae gofyn am addasiad rhesymol? 
Rydym yn rhoi gwybod i bobl ein bod yn gallu gwneud addasiadau rhesymol mewn gwahanol ffyrdd, yn dibynnu ar ba ran o’r sefydliad maen nhw’n delio â hi. Er enghraifft: 
Ar gyfer pobl sy’n mynegi pryder am feddyg, rydym yn gofyn iddynt ar ein ffurflen gwyno  a oes angen addasiadau rhesymol arnynt. 
I bobl sydd eisiau ein cyhoeddiadau, rydym yn esbonio ar ein gwefan sut gallant ofyn am fformat gwahanol. 
Rydym yn dweud wrth bobl sut rydym yn gwneud addasiadau rhesymol drwy gyhoeddi'r ddogfen hon ar ein gwefan.
Sut mae’r GMC yn gwneud addasiadau rhesymol?
Ni fyddwn yn gwneud rhagdybiaethau am yr hyn sydd ei angen ar berson anabl. 
Gan fod pob anabledd yn wahanol, rydym yn gwneud addasiadau fesul achos, gan roi ystyriaeth i:
yr amgylchiadau penodol;
unrhyw gyswllt blaenorol rydym wedi’i gael â chi;
a oes ffordd well ymlaen;
a ydym ni’n credu bod yr addasiad yn rhesymol.
Yn y rhan fwyaf o achosion rydym yn ceisio gwneud yr addasiad(au) rhesymol rydych yn gofyn amdanynt. 
Mewn rhai achosion, efallai y bydd angen i ni ystyried yn fanylach beth yw'r ffordd orau i oresgyn yr anhawster rydych yn ei brofi.
Sut mae'r GMC yn penderfynu beth sy’n rhesymol? 
Rydym yn ystyried amrywiaeth o bethau wrth benderfynu a yw addasiad yn rhesymol dan Ddeddf Cydraddoldeb 2010: 
pa mor effeithiol fydd yr addasiad o ran atal yr anfantais; 
a yw’n ymarferol i ni wneud yr addasiad ; 
a oes gennym yr adnoddau i wneud yr addasiad; 
a fyddai gwneud yr addasiad(au) yn effeithio ar ein gweithgareddau. 
Os na allwn ddarparu’r addasiad(au) rydych wedi gofyn amdanynt, byddwn yn egluro’r rhesymau dros hynny. Lle bo’n bosibl, byddwn yn cynnig dewis arall.

Mae’r GMC yn elusen sydd wedi ei chofrestru yng Nghymru a Lloegr (1089278) a’r Alban (SC037750).
Mae croeso i chi gysylltu â ni yn Gymraeg. Byddwn yn ymateb yn Gymraeg, heb i hyn beri oedi.

